
chunki xorijiy bemorlar bilan samarali muloqot qilish tibbiy xizmatlarning sifatini oshirishi va 

mamlakatimizni xalqaro tibbiy turizm bozorida yanada raqobatbardosh qilishga yordam beradi. 

Annotatsiya. Tili o‘rganilayotgan maamlakat madaniyati, urf-odatlari, xalq og’zaki ijodini 

o‘rganish ham muhim ahamiyat kasb etib kelmoqda. Bu o‘rinda folklorning, ayniqsa 

topishmoqlarning salmoqli o‘rni mavjud. Tilni topishmoqlar yordamida o‘rganish yanada 

qiziqarli, shuning bilan birga u o‘zida muhim lingvokulturologik xususiyatlarni ham aks ettiradi. 

Topishmoqlar jumboqlanishi turlicha bo‘lib, ular o‘zida bir qator pragmatik ma’nolarni 

mujassamlashtiradi. 

Ushbu tezisda ingliz topishmoqlarining kelib chiqishi, ularning turlari haqidagi 

ma’lumotlar yoritiladi, shuningdek ingliz topishmoqlarining qiziqarli jumboqlanishi, o‘ziga xos 

tasvirlanishi haqida kengroq tushuncha beriladi. Bir qator topishmoqlarning kontent tahlili ochib 

beriladi. 

Kalit so‘zlar: topishmoq, konundrum, enigma, pragmatika, lingvopragmatika 

Annotation The study of the culture, traditions, and oral folklore of the country whose 

language is being studied is also gaining importance. In this regard, folklore, especially riddles, 

plays a significant role. Learning a language with the help of riddles is more interesting, and at the 

same time it also reflects important linguocultural features. Riddles are of various types, and they 

embody a number of pragmatic meanings. 

This thesis provides information about the origin of English riddles, their types, as well as a 

broader understanding of the interesting riddles and their unique description. A pragmatic analysis 

of a number of riddles is revealed. 

Keywords: riddle, conundrum, enigma, pragmatics, linguopragmatics 

Аннотация. Изучение культуры, традиций и устного народного творчества страны, 

язык которой изучается, также приобретает все большее значение. В этом отношении 

большую роль играет фольклор, особенно загадки. Изучение языка с помощью загадок 

более интересно, и в то же время отражает важные лингвокультурологические особенности. 

Загадки бывают разных типов и воплощают в себе ряд прагматических значений. 

В данной статье представлена информация о происхождении английских загадок, их типах, 

а также более широкое представление об интересных загадках и их уникальном описании. 

Выявлен прагматический анализ ряда загадок. 

Ключевые слова: загадка, головоломка, энигма, прагматика, лингвопрагматика 

Har bir xalqning og‘zaki ijodida uning chiroyli namunalarini uchratish mumkin. Ammo 

ular tarixan kelib chiqishi, turlari jihatidan farq qiladi. Ingliz adabiyotida topishmoqqa ikki 

ma’nodan iborat bo‘lgan jumla, savol, yoki fraza deb ta’rif beriladi.. Ingliz adabiyotida 

topishmoqlar eski ingliz she’riyatidan kirib kelgan. Topishmoqlar taxminan 700-yilning 

boshlarida ingliz tilining dastlabki shakli bo‘lmish qadimgi ingliz tilida yozilgan. Bu topishmoqlar 

bo‘ronlar, kemalar, kitoblar va lochinlar haqida bo‘lgan. Ba’zi topishmoqlar sodda ko‘rinsada, 

ularni tushunish qiyin. Chunki topishmoqlar o‘sha davrdagi tabiat hodisalari va kundalik hayot 

bilan uzviy bog‘liqlikni ta’minlagan. Ayni xalq ko‘ngilxushligi uchun mo‘ljallab, dastlabki 

bosmadan chiqarilgan kitoblardan biri ham topishmoqlar to‘plami bo‘lgan. 

Topishmoqlar to‘plami bo‘lgan “Qiziqarli savollar” (“Amusing questions”) kitobi 1511 

yilda matbaachi Vinkin de Vorde tomonidan Angliyada chop etilgan. [1] Keyinchalik topishmoq 

namunalari teatrda ham keng qo‘llanila boshlandi. Shekspir o‘z ijodida topishmoqlarning ko‘p 

namunalaridan foydalangan. Ingliz topishmoqlari tuzilishiga, yaratilgan davriga, mazmun 

mohiyatiga, jumboqlanayotgan predmet turiga ko‘ra bir qator guruhlarga bo‘linadi. 

Ingliz topishmoqlari yartilgan davriga ko‘ra asosan, qadimgi (old riddles) hamda 

zamonaviy (contemporary riddles) turlariga bo‘linadi. Qadimgi topishmoqlar Exeter Book 

kitobiga kiritilgan. Bu kitob qadimgi ingliz adabiyoti haqidagi hozirgacha saqlanib qolgan eng 

katta hajmdagi manba hisoblanadi. Topishmoqlar uch guruhda berilgan. Topishmoqlarda tabiat, 

insonlar, urush maydonlari, oshxona jihozlari, hayvonot olami kabi mavzular yoritilgan. Masalan:  

I war oft against wave     and fight against wind, 

do battle with both    when I reach to the ground, 

 covered by the waters.     The land is strange to me. 

 I am strong in the strife     if I stay at rest. 

If I fail at that    they are stronger than I 

 and forthwith they wrench me     and put me to rout. 

They would carry away     what I ought to defend. 

 I withstand them then     if my tail endures 

 and the stones hold me fast.     Ask what my name is. [6] 

Bu topishmoq ham dengizchilikka oid bo‘lib, uning javobi langar (anchor). Qadimgi 

topishmoqlarning o‘ziga xosligi shundaki, ular she’riy shaklda yozilgan, bugungi zamonaviy 

ingliz tiliga o‘girilganda esa, asosan nasriy ko‘rinishga kelgan. Exeter Book kitobida yozilgan 

topishmoqlarni Marsella Makkarti, Vermont Universiteti professori Frederik Tupper kabi olimlar 

chuqur o‘rganganlar.  

Hozirgi zamonaviy ingliz tilida yaratilgan topishmoqlarning turlari va tematik mazmuni 

nihoyatda rang-barang. Qo‘llanish doirasiga ko‘ra ham ular turfa klassifikatsiyalarga ega.Ular 

tuzilishiga ko‘ra asosan ikki  guruhga ajratiladi. Bular enigma hamda konundrum turlaridir. 

Enigma bu shunday muammoli jumboqki, uning yechimi metaforik yo‘nalishda ifodalanadi. Uni 

topuvchi kishi juda chuqur mulohaza yuritishiga to‘g ‘ri keladi. Masalan: 

Alive without breath, 

As cold as death, 

Never thirsty, ever drinking, 

All in mail, never clinking  

Baliq haqidagi bu topishmoqda chiroyli o’xshatishdan foydalanilgan. Nisbatan salbiy 

bo’lsada, bu yerda predmetning yashash muhiti kengroq yaratilgan. Ikkinchi misrada ajoyib 

metaforik ko’chimlardan foydalanilgan. 

Topishmoqning ikkinchi turi “konundrum” (conundrum) deb ataladi. Konundrum sodda 

tuzilish va mantiqiylikka ega bo’lgan topishmoq turidir. Bunday topishmoqlar tarkibidan javobni 

topsa bo’ladi yoki ular osongina javobga ishora qiladi. Bunga bir qator misollar keltirish mumkin: 

In winter and in summer  

They stand in both one colour              (archa) 

Ingliz topishmoqlarining she’riy va nasriy, Game riddles, Pun kabi turlari ham mavjud. 

Zamonaviy ingliz topishmoqlarining aksariyat qismi yumoristik ruhda bo‘lib, pun ( so‘z o‘yini) 

shaklida tuzilgan. Ular bolalarning chaqqonligini, topqirligini oshirish uchun qo`llaniladi.  

"What's black and white and red (read) all over?"               "A newspaper." 

"What's brown and sticky?"                                                 "A stick." 

Xulosa 

Shuni ta’kidlash muhimki, ingliz xalq og‘zaki ijodida ham topishmoqlarning alohida roli 

mavjud. Qadimgi topishmoqlar o‘ziga xosligi, she’riy shaklda ekanligi hamda tasvirning 

yuqoriligi bilan ajralib turadi. Zamonaviy ingliz topishmoqlarining ham “pun” “game riddles” kabi 

qiziqarli turlari mavjud bo‘lib, ular bolalar fikrlash qobiliyatini rivojlantirishga, topqirlikni 

oshirishga yordam beradi.  

